
1 Inngangur 

Landslag ehf. vinnur nú að gerð deiliskipulags sem nær yfir land Sigurjóns Benediktssonar, spildu úr Hofslandi I 

við Esjurætur, Kjalarnesi. Samkvæmt skipulagslögum nr. 123/2010 skal við upphaf vinnu við gerð 

skipulagsáætlunar taka saman lýsingu á skipulagsverkefninu þar sem m.a. er skýrt hvernig staðið verði að 

skipulagsgerðinni.  

2 Afmörkun skipulagssvæðisins og stærð 

Svæðið sem deiliskipulagið nær til afmarkast af 15 ha svæði, hluti af spildu úr landi Hofslands I. Skýr afmörkun 

lóðamarka ofan við skipulagssvæðið er að finna í úrskurði óbyggðanefndar. Landinu tilheyrir allt land upp á 

fjallsbrún og allt þar til vötn skiljast, þ.e. byrja að renna til suðurs og austurs. Hofsland I og II voru áður hluti af 

landi Hofs en árið 1948 var landið norðan þjóðvegar og fjalllendið tekið undan en heimajörðin seld. Landið sem 

var tekið undan var að meginhluta Hofsflóðin sem voru engjarnar frá Hofi. Mörk deiliskipulagsins eru sýnd á 

meðfylgjandi skýringarmynd, sjá mynd 1. 

3 Viðfangsefni og núverandi aðstæður  

Markmiðið með deiliskipulaginu er að byggja upp aðstöðu til að þjóna göngu-, hesta- og hjólreiðamönnum með 

salernisaðstöðu, hesta- og farangursskýli auk möguleika á kaffisölu og aðstöðu fyrir starfsfólk.  

Gert er ráð fyrir að setja upp um 20 m2 gám innan byggingarreits á landinu við hlíðarrætur Esjunnar auk 

verkfærageymslu sem verður 15m bjálkaskúr. Auk þess þarf að koma fyrir rotþró á staðnum og mögulega 

lögnum fyrir vatn og rafmagn. Einnig þarf að staðsetja hestagerði og girðingar nálægt aðstöðunni. Áætlað er að 

um sumarstarfsemi sé að ræða, frá maí og fram í október. 

Gert er ráð fyrir að fyrirhuguð uppbygging verði fyrsta skref til að kanna hvort grundvöllur sé fyrir áðurnefndri 

starfsemi. Ef vel gengur verður í framhaldinu sótt um byggingarleyfi fyrir allt að 60 m2 þjónustuhúsi auk skjóls 

fyrir hesta og búnað fyrir notendur þjónustunnar. 

 Núverandi aðstæður 

Vegur liggur frá Vesturlandsvegi í átt að Esjunni í gegnum norðurenda landareignarinnar sem beygir til 

suðausturs og svo til austurs og endar í litlu bílastæði við skógræktina. Gert er ráð fyrir að staðsetja 

byggingarreit við enda vegarins, í skógarlundi sem þar hefur verið ræktaður upp (sjá nánar á meðfylgjandi 

skýringarmynd). Nyrsti hluti vegarins er afmarkaður með þeirri kvöð að hreppurinn (nú Reykjavík) hafi aðgang 

að vatnsbóli sem er ofarlega í landinu. Eigandi hefur hug á að nýta vatnsbólið. 

Tún eru á stórum hluta lands Hofslands I og er aðkoma að þeim um áðurnefndan veg auk vegslóða beint af 

þjóðvegi. Gert er ráð fyrir að nýta um einn hektara fyrir þjónustustarfsemina, þ.e. fyrir gáminn, 

verkfærageymsluna og hestagerðið, en það svæði er utan við túnin innan Hofslands I svo ekki er verið að breyta 

þeim hluta landsins sem nýttur er til landbúnaðar. Svæðið er ágætlega gróið. 

 



 

Mynd 1 Skýringarmynd 

 Fornminjar 

Tvær minjar um gerði eru skráðar innan deiliskipulagsmarkanna samkvæmt Borgarvefsjá. Gera þarf 

deiliskráningu fyrir skipulagssvæðið. Áformað er að endurvekja gömlu póstleiðina meðfram Esjurótum sem er 

þekkt en vannýtt. 

 Ofanflóð 

Landeigendur þekkja ekki til ofanflóða á þessu svæði. Til er skýrsla um skriður í landi Skrauthóla. Engar sagnir 

eru um skriðuföll á þessu svæði. Samráð er haft við Veðurstofu við vinnslu deiliskipulags. 



4 Skipulagsleg staða 

 Aðalskipulag 

Samkvæmt aðalskipulagi Reykjavíkur 2010-2030 er áætlað deiliskipulagssvæði innan landbúnaðarsvæðis og 

Græna trefilsins. Svæðið sem áætlað er að nýta undir þjónustustarfsemina er innan Græna trefilsins.  

Samkvæmt aðalskipulagsuppdrætti liggur stofnstígur og reiðstígur undir Esjuhlíðum innan Græna trefilsins. 

Einnig er gert ráð fyrir reiðstíg meðfram Vesturlandsvegi. Staðsetning þjónustustarfseminnar væri því á milli 

tveggja reiðleiða. 

Í aðalskipulaginu eru meðal annars eftirfarandi markmið fyrir Kjalarnessvæðið: 

 Fjölbreytni í útivistar- og afþreyingarmöguleikum verði aukin. 

 Byggja upp göngu- , hjóla- og reiðstígakerfi sem verði hluti af heildstæðum stígakerfum borgarinnar. 

Í umfjöllun um Græna trefilinn í greinargerð aðalskipulagsins kemur einnig fram að í jaðri trefilsins sé heimilt að 

byggja upp þjónustu við ferðafólk, en einnig kemur fram að uppbygging slíkrar þjónustu skal einkum vera á 

svæðum sem ekki kalla á nýlagningu vega eða aðra umfangsmikla mannvirkjagerð innan trefilsins. 

Má segja að áætluð uppbygging falli vel að þessum markmiðum og skilgreiningum þar sem þegar er vegur á 

staðnum, trjárækt hefur verið stunduð í tugi ára og staðsetning er í jaðri Græna trefilsins. Sá hluti landsins sem 

nýta á undir starfsemina liggur utan túnanna sem nýtt eru til landbúnaðar.  

   

Mynd 2 Landnotkunarflokkar á svæðinu samkvæmt aðalskipulagi Reykjavíkur 

 Deiliskipulag Vallár Kjalarnesi – dags 15.apríl 2015 

Deiliskipulag Vallár liggur ekki að þessari spildu lands sem verið er að skipuleggja en liggur að Hofslandi I. 

Skipulagssvæði Vallár er skilgreint sem landbúnaðarsvæði. Gert er ráð fyrir reiðleið og stofnstíg samkvæmt 

aðalskipulagi innan þess.  

 Deiliskipulagssvæðið 

Ekkert gildandi deiliskipulag er til af svæðinu. Gert er ráð fyrir að deiliskipulagið verði í samræmi við gildandi 

aðalskipulag og nærliggjandi deiliskipulag. 



Deiliskipulagið fellur ekki undir lög nr. 105/2006 um umhverfismat áætlana þar sem deiliskipulagið mun ekki 

fela í sér framkvæmdir sem háðar eru mati á umhverfisáhrifum. Aftur á móti verður gerð grein fyrir áhrifum 

deiliskipulagsins á umhverfið í samræmi við 12. grein skipulagslaga nr. 123/2010. 

5 Skipulagsferli  

Mögulegur tímarammi deiliskipulags: 

Sept-okt 2016 Skipulagslýsing unnin, samþykkt í umhverfis- og skipulagsráði Reykjavíkur og kynnt. 

Október 2016 Deiliskipulag fullmótað með skipulagsuppdrætti, greinargerð og skilmálum.  

Nóvember 2016 Tillaga að deiliskipulagi tekin fyrir á fundi umhverfis- og skipulagsráðs og á fundi 

borgarráðs Reykjavíkur þar sem tillagan er afgreidd í lögbundið auglýsingar- og 

kynningarferli.  

Nóv - des 2016 Tillaga að deiliskipulagi í lögbundnu auglýsingar- og kynningarferli.  

Desember 2016 Tillaga að deiliskipulagi tekin aftur fyrir á fundi umhverfis- og skipulagsráðs ásamt 

mögulegum athugasemdum og umsögum sem borist hafa.  

Desember 2016 Tillaga að deiliskipulagi samþykkt af borgarráði Reykjavíkur.  

Des 2016 - jan 2017 Deiliskipulag sent Skipulagsstofnun sem hefur allt að þrjár vikur til að afgreiða málið. 

Að því loknu öðlast deiliskipulag gildi með auglýsingu í B-deild Stjórnartíðinda.  

6 Kynning og samráð 

Í tengslum við vinnu við deiliskipulag verður haft samráð eða samband við þær stofnanir og hagsmunaaðila sem 

tengjast beint því sem snertir deiliskipulagsgerðina.  

Helstu samráðsaðilar: 

 Skipulagsstofnun 

o Lýsing á skipulagsverkefni verður lögð fyrir Skipulagsstofnun við upphaf vinnu við deiliskipulag 

í samræmi við skipulagslög nr. 123/2010.  

 Veðurstofa Íslands 

 Borgarsögusafn Reykjavíkur 

 Vegagerðin 

 Heilbrigðiseftirlit Reykjavíkur 

 Minjastofnun Íslands 

 Landeigendur Hofslands II og aðliggjandi jarða 

 Landssamband hestamanna, reiðveganefnd 

 Hestamannafélagið Hörður 

 Hverfisráð Kjalarnes 

Gert er ráð fyrir að lýsing þessi verði kynnt almenningi og hagsmunaaðilum innan skipulagssvæðisins í formi 

auglýsingar ásamt því að lýsingin mun liggja frammi í þjónustuveri Reykjavíkurborgar og vera aðgengileg á 

heimasíðu sveitarfélagsins: http://reykjavik.is/skipulag-i-kynningu 

